
冬雪的诗

 

1.
垂钓板桥东，雪压蓑衣冷。江寒水不流，鱼嚼梅花影。——《题寒江钓
雪图》

2.已讶衾枕冷，复见窗户明。夜深知雪重，时闻折竹声。——《夜雪》

3.
北风吹雪四更初，嘉瑞天教及岁除。半盏屠苏犹未举，灯前小草写桃符
。——《除夜雪》

4.
阑干风冷雪漫漫，惆怅无人把钓竿。时有官船桥畔过，白鸥飞去落前滩
。——《钓雪亭》

5.
雪冻飞禽少，林深落叶多。寒塘倒山影，空欲答樵歌。不有梅花在，其
如诗思何。霜风吹落帽，应叹鬓丝皤。——《冬雪》

6.
冻云宵遍岭，素雪晓凝华。入牖千重碎，迎风一半斜。不妆空散粉，无
树独飘花。萦空惭夕照，破彩谢晨霞。——《望雪》

7.
晨起开门雪满山，雪睛云淡日光寒。檐流未滴梅花冻，一种清孤不等闲
。——《山中雪后》

8.尽道丰年瑞，丰年事若何。长安有贫者，为瑞不宜多。——《雪》

9.
终南阴岭秀，积雪浮云端。林表明霁色，城中增暮寒。——《终南望余
雪》

10.千山鸟飞绝，万径人踪灭。孤舟蓑笠翁，独钓寒江雪。——《江雪》

11.
同为懒慢园林客，共对萧条雨雪天。小酌酒巡销永夜，大开口笑送残年
。久将时背成遗老，多被人呼作散仙。呼作散仙应有以，曾看东海变桑
田。——《雪夜小饮赠梦得》

12.
雪月最相宜，梅雪都清绝。去岁江南见雪时，月底梅花发。今岁早梅开
，依旧年时月。冷艳孤光照眼明，只欠些儿雪。——《卜算子�雪月最
相宜》

13.
日暮苍山远，天寒白屋贫。柴门闻犬吠，风雪夜归人。——《逢雪宿芙
蓉山主人》

14.
春近寒虽转。梅舒雪尚飘。从风还共落。照日不俱销。叶开随足影。花
多助重条。今来渐异昨。向晚判胜朝。——《雪里梅花诗》

15.
有梅无雪不精神，有雪无诗俗了人。日暮诗成天又雪，与梅并作十分春
。——《雪梅》

16.
长安大雪天，鸟雀难相觅。其中豪贵家，捣椒泥四壁。到处爇红炉，周
回下罗幂。暖手调金丝，蘸甲斟琼液。醉唱玉尘飞，困融香汗滴。岂知
饥寒人，手脚生皴劈。——《雪诗》

17.飞雪带春风，裴回乱绕空。君看似花处，偏在洛阳东。——《春雪》

18.
沉沉更鼓急，渐渐人声绝。吹灯窗更明，月照一天雪。——《十二月十
五夜》

19.
战哭多新鬼，愁吟独老翁。乱云低薄暮，急雪舞回风。瓢弃尊无绿，炉
存火似红。数州消息断，愁坐正书空。——《对雪》

20.
微风摇庭树，细雪下帘隙。萦空如雾转，凝阶似花积。不见杨柳春，徒
见桂枝白。——《咏雪》

21.
竹树无声或有声，霏霏漠漠散还凝。岭梅谢后重妆蕊，岩水铺来却结冰
。牢系鹿儿防猎客，满添茶鼎候吟僧。好将膏雨同功力，松径莓苔又一
层。——《春日山中对雪有作》

22.
关山虽胜路难堪，才上征鞍又解骖。十丈黄尘千尺雪，可知俱不似江南
。——《阻雪》

23.
寒色孤村暮，悲风四野闻。溪深难受雪，山冻不流云。鸥鹭飞难辨，沙
汀望莫分。野桥梅几树，并是白纷纷。——《雪望》

24.
紫禁仙舆诘旦来，青旂遥倚望春台。不知庭霰今朝落，疑是林花昨夜开
。——《苑中遇雪应制》

